
Consellería do Mar pola que se convoquen axudas a proxectos de execución da estratexia de 

desenvolvemento local participativo), polo que se utilizará como metodoloxía de selección a 

análise multicriterio.

CRITERIOS PARA A SELECCIÓN DE PROXECTOS DE PROMOTORES, OBXECTIVOS ESTRATÉXICO 

1 A 5

A matriz multicriterio

A matriz multicriterio é unha ferramenta utilizada para a toma de decisións con base en factores 

cualitativos ou a múltiples factores non homoxéneos que interveñen nun suceso e que permiten 

comparar obxectivamente diferentes proxectos dentro dunha mesma liña de actuación, 

favorecendo así o proceso de selección.

Baremo de puntuación de cada criterio:

Establécese unha puntuación para cada criterio e subcriterio en función da importancia 

que para o GALP teñan estes.

As variables de viabilidade son filtro. Isto implica que se os proxectos non obteñen 

unha puntuación mínima (establecida na correspondente matriz) non poderán ser 

subvencionados, aínda que acaden unha puntuación merecedora de subvención por 

outros criterios de valoración.

Ademais haberá de obterse unha puntuación mínima de 40 puntos, por debaixo da 

cal o proxecto non será subvencionado.

A puntuación na que se acadará a máxima intensidade de axuda será a partir dos 80 

puntos. 

A Xunta Directiva do presente GALP poderá variar a baremación dos criterios da matriz 

en función do establecido pola orde de axudas e en función da potenciación das 

distintas liñas de actuación.

As bandas de puntuación-subvención planificadas son as seguintes:

Puntos Cofinanciamento

<40 puntos 0%

40 a 40,99 puntos 35%

Puntuación de 41 
a 79,99 puntos

Proporcional

80 ou máis 
puntos

50%

Se a operación está vinculada á pesca costeira artesanal é de interese colectivo e beneficiario 

colectivo, a axuda incrementarase nun 50 %, do que resultará a seguinte táboa:

Puntos Cofinanciamento

<40 puntos 0%

40 a 40,99 
puntos

85%

Puntuación 
de 41 a 
79,99 

puntos

Proporcional

80 ou máis 
puntos

100%

Se a operación se leva a cabo por organizacións de pescadores ou beneficiarios colectivos do 

sector pesqueiro, a axuda incrementarase nun 10 %, do que resulta a seguinte táboa:

Puntos Cofinanciamento

<40 puntos 0%

40 a 40,99 
puntos

45%

Puntuación 
de 41 a 
79,99 

puntos

Proporcional

80 ou máis 
puntos

60%

Significar que neste caso non se trata de proxectos vinculados coa pesca artesanal, é este o principal 

criterio de diferenciación cos proxectos do apartado anterior. As intensidades planificadas axústanse ao 

establecido no artigo 6, Regras para as operacións apoiadas polas estratexias de desenvolvemento local 

participativo, da Orde do 10 de maio de 2022, pola que se aproban as bases reguladoras e a convocatoria 

do ano 2022 para a selección de estratexias de desenvolvemento local participativo. 

As porcentaxes de axuda entre o máximo e o mínimo, unha vez definidas a nota de corte e a nota á cal se 

lle asigna a porcentaxe de axuda máxima, calcúlase mediante unha relación proporcional directa cos 

puntos obtidos no baremo, axustada esa porcentaxe a dous decimais:

Puntuación

Intensidade da 
axuda, segundo 

puntuación, para 
proxectos en xeral

Intensidade da axuda, segundo puntuación, 
para proxectos de pesca costeira artesanal e 
de interese colectivo e beneficiario colectivo

Intensidade de axuda, 
segundo puntuación, para 
proxectos presentados por 

organizacións de pescadores e
beneficiarios colectivos do 

sector

<40 puntos 0% 0% 0%

40 a 40,99 35,00% 85,00% 45,00%

41 a 41,99 35,38% 85,38% 45,38%

42 a 42,99 35,75% 85,75% 45,75%

43 a 43,99 36,13% 86,13% 46,13%

44 a 44,99 36,50% 86,50% 46,50%

45 a 45,99 36,88% 86,88% 46,88%

46 a 46,99 37,25% 87,25% 47,25%

47 a 47,99 37,63% 87,63% 47,63%

48 a 48,99 38,00% 88,00% 48,00%

49 a 49,99 38,38% 88,38% 48,38%

50 a 50,99 38,75% 88,75% 48,75%

51 a 51,99 39,13% 89,13% 49,13%

52 a 52,99 39,50% 89,50% 49,50%

53 a 53,99 39,88% 89,88% 49,88%

54 a 54,99 40,25% 90,25% 50,25%

55 a 55,99 40,63% 90,63% 50,63%

56 a 56,99 41,00% 91,00% 51,00%

57 a 57,99 41,38% 91,38% 51,38%

58 a 58,99 41,75% 91,75% 51,75%

59 a 59,99 42,13% 92,13% 52,13%

60 a 60,99 42,50% 92,50% 52,50%

61 a 61,99 42,88% 92,88% 52,88%

62 a 62,99 43,25% 93,25% 53,25%

63 a 63,99 43,63% 93,63% 53,63%

64 a 64,99 44,00% 94,00% 54,00%

65 a 65,99 44,38% 94,38% 54,38%

66 a 66,99 44,75% 94,75% 54,75%

67 a 67,99 45,13% 95,13% 55,13%

68 a 68,99 45,50% 95,50% 55,50%

69 a 69,99 45,88% 95,88% 55,88%

70 a 70,99 46,25% 96,25% 56,25%

71 a 71,99 46,63% 96,63% 56,63%

72 a 72,99 47,00% 97,00% 57,00%

73 a 73,99 47,38% 97,38% 57,38%

74 a 74,99 47,75% 97,75% 57,75%

75 a 75,99 48,13% 98,13% 58,13%

76 a 76,99 48,50% 98,50% 58,50%

77 a 77,99 48,88% 98,88% 58,88%

78 a 78,99 49,25% 99,25% 59,25%

79 a 79,99 49,63% 99,63% 59,63%

80 ou máis 50,00% 100,00% 60,00%

Criterios para a avaliación e a selección de proxectos:

Os criterios definidos no presente documento permitiranlle á Xunta Directiva avaliar e 

seleccionar os proxectos presentados dun xeito obxectivo, respectando así a libre concorrencia 

obrigada ao abeiro da Lei 9/2007 de subvencións de Galicia.

A continuación aparecen os criterios e subcriterios desagregados e explicados.

1.VIABILIDADE

A viabilidade do proxecto virá xustificada adecuadamente na memoria e no orzamento, 

documento que deben presentar todos os promotores xunto coa solicitude de axuda e 

tamén, no seu caso,  a través da revisión doutros documentos necesarios no 

procedemento, en función da súa natureza, como plans de empresa, estudos de mercado, 

informes de solvencia, proxectos técnicos, informes técnicos, sectoriais e de urbanismo, ou

licenzas e permisos.

A puntuación mínima que un proxecto ten que acadar neste criterio é de 6 puntos, 

desagreg

puntuación mínima 

actúa pois como filtro debido ao carácter excluínte deste criterio. Polo tanto, os proxectos 

que non consigan a puntuación mínima na viabilidade (tanto técnica como 

económica/financeira) serán rexeitados, aínda que logren a puntuación mínima de 40 

puntos para que o proxecto sexa subvencionable.

A puntuación máxima que un proxecto pode alcanzar por este criterio é de 15 puntos.

Na memoria e no orzamento recolleranse os aspectos que sexan imprescindibles para 

valorar a viabilidade técnica e económica/financeira que será acompañada no seu caso, dos 

informes, autorizacións, certificados, proxecto técnico etc., necesarios para a valoración do 

proxecto.

1.1 VIABILIDADE TÉCNICA

Valoraranse diversos aspectos como:

1. O equipo técnico adscrito ao proxecto

2. A experiencia e traxectoria do promotor e experiencia no desenvolvemento 

de actividades similares.

3. Proxecto técnico, de ser o caso.

4. Permisos e licenzas necesarios.

5. Informes de viabilidade.

6. Uso de patentes e aplicación de procesos de I+D+I no proxecto.

7. Acreditación da dispoñibilidade dos inmobles, de ser o caso.

8. Cronograma das actuacións.

Valorarase, unha vez superada a puntuación mínima deste criterio, cun máximo de 3 

puntos a obtención dos permisos e as autorizacións necesarios con anterioridade á

aprobación do proxecto ou exención de condicionantes para a súa realización.

Dado o carácter excluínte deste criterio, cómpre ter unha puntuación mínima de 3 

puntos para poder ser beneficiario das axudas, sen prexuízo da obriga, así mesmo, de 

conseguir un total mínimo de 40 puntos.

A puntuación máxima deste criterio é de 7 puntos.

1.2. VIABILIDADE ECONÓMICA / FINANCEIRA

Valorarase a viabilidade económica do proxecto:

Valorarase a coherencia dos datos indicados na memoria e o orzamento en relación co 

modelo de actividade que se presenta, recursos tanto materiais como humanos 

comprometidos, en relación cos ingresos previstos e análise dos cocientes de viabilidade 

como o valor actual neto dos beneficios, taxa de rendibilidade interna e horizonte 

temporal de recuperación do investimento, entre outros.

Cando se trate de proxectos de beneficiario colectivo e interese colectivo ou proxectos 

de natureza social valorarase a coherencia dos datos indicados na memoria e o 

orzamento en relación ás actividades previstas e a súa dotación orzamentaria.

Valorarase a viabilidade financeira do proxecto:

Valorarase o plan de financiamento ata a recepción da axuda, dispoñibilidade dos 

fondos ou financiamento en firme, informes de solvencia, garantías financeiras que 

avalen o proxecto etc.

Dado o carácter excluínte deste criterio cómpre ter unha puntuación mínima de 3 

puntos para poder ser beneficiario das axudas, sen prexuízo da obriga, así mesmo, de 

lograr un mínimo de 40 puntos.

A puntuación máxima deste criterio é de 5 puntos.

1.3. COLABORACIÓN CON OUTRAS ENTIDADES/ PROXECTO CONXUNTO

Valorarase o compromiso de colaboración con outras entidades, con independencia de 

que se presente o proxecto en conxunto ou non. Por cada  entidade coa que se colabore 

engadirase un punto. 

No caso de presentación de proxecto conxunto entre varias entidades, é dicir, como 

proxecto colectivo a valoración será a máxima de 3 puntos.

A puntuación máxima deste criterio é de 3 puntos

1.4. VIABILIDADE COMERCIAL OU PLAN DE COMUNCACIÓN E DIFUSIÓN 

Valoraranse aspectos tales como ter un plan comercial e de márketing e a realización 

dun estudo de mercado. Cando se trate de proxectos de beneficiario colectivo e/ou  

interese colectivo ou proxectos de natureza social levarase a cabo unha valoración do 

plan de comunicación e difusión do proxecto e o seu impacto estimado para os efectos 

de benestar social ou capacidade de atracción no territorio. Valoraranse as accións de 

difusión e comunicación do proxecto, tales como a realización de xornadas informativas, 

a participación da cidadanía na configuración do proxecto, a divulgación nas redes, o 

desenvolvemento dun plan de márketing dixital etc.

A puntuación máxima deste criterio é de 3 puntos.

2.CREACIÓN DE EMPREGO

O aumento do emprego é de vital importancia para o noso territorio e obxectivo prioritario 

no marco da axudas, polo que, se valora con carácter xeral.

Tamén se considera a xeración de emprego por unidade de investimento e valóranse con 

máis puntuación os proxectos con maior coeficiente de emprego por cada 100 000 euros 

de investimento subvencionable.

Ademais, perséguese a ocupación de traballadoras/es do sector pesqueiro, marisqueiro e 

acuícola noutros sectores e a diversificación económica das familias mariñeiras. A

contratación de persoas procedentes do sector do mar ou familiar directo (ascendentes, 

descendentes ou cónxuxe) aumentará a puntuación obtida pola valoración deste criterio.

Por último, a incorporación da xente nova ao mercado laboral e as persoas maiores de 45 

anos é unha constante na que temos que facer un esforzo, polo que tamén se valorará que 

o emprego creado vaia dirixido a estes colectivos.

A creación de emprego valorase segundo compromiso de emprego asinado por colectivo.

Este criterio esta desagregado nos seguintes subcriterios:

2.1. CREACIÓN DE EMPREGO

Valorarase con 1,5 puntos por cada unidade de traballo-ano (UTA) que se xere.

Unha UTA é o equivalente a un emprego de xornada completa, durante 12 

meses.

2.2 CREACIÓN DE POSTOS DE TRABALLO SEGUNDO O NIVEL DE INVESTIMENTOS

Valorarase a creación de emprego por coeficiente (C) de empregos por cada 

100 000 investimento de solicitado polo promotor:  C = (N.º de utas 

creadas/Investimento solicitado)x 100.000. Os puntos obtidos neste apartado son

o resultado de 4 puntos x C.

2.3. TRABALLADORAS/ES DO MAR

Valorarase con 2,5 puntos adicionais por cada UTA que se xere de traballadoras/es 

procedentes do sector do mar ou familiar directo.

2.4. MOCIDADE E MAIORES DE 45 ANOS

Valorarase con 1,5 puntos adicionais por cada UTA que se xere de persoas  

menores de 30 anos e maiores de maiores de 45 anos.

3. INCLUSIÓN DA/S PERSOA/S PROMOTORA/S EN COLECTIVOS DESFAVORECIDOS OU 

EMPREGO DE COLECTIVOS DESFAVORECIDOS:

O presente criterio pretende valorar dúas cousas. Por unha banda, que o propio 

promotor do proxecto pertenza a un colectivo desfavorecido ou con risco de exclusión 

social(1) e, por outra banda, que o proxecto asuma o emprego de persoal pertencente 

a colectivos desfavorecidos.

Valorarase a pertenza de cada persoa promotora a un colectivo desfavorecido con 1,5 

puntos.

Valorarase con 2 puntos por cada unidade de traballo-ano (UTA) de persoas 

pertencentes a colectivos desfavorecidos.

Considéranse dentro dos colectivos desfavorecidos as persoas con discapacidade(2)

superior ao 33 %, persoas en risco de exclusión social e persoas desempregadas de 

longa duración (máis de 12 meses acreditados como demandante de emprego).

A puntuación máxima que un proxecto pode acadar por este criterio é de 3 puntos.

Valorarase o compromiso de creación de emprego de persoas pertencentes a 

colectivos desfavorecidos. 

(1) A Lei  10/2013, do 27 de novembro, de inclusión social de Galicia, no artigo  3. Criterios 

para a valoración da situación de exclusión social ou de risco de exclusión social, 

establece que para a valoración técnica da situación ou risco de exclusión social, e de 

conformidade co establecido nesta lei e na normativa de desenvolvemento, verificarase 

a ausencia ou déficit grave de recursos económicos e a situación de desemprego, así 

como a concorrencia dalgún dos factores de exclusión seguintes, cando esa condición 

supoña especiais dificultades de integración social ou laboral.

a) Estar nunha situación de cargas familiares non compartidas.

b) Estar en proceso de rehabilitación social, como resultado dun programa de deshabituación de 
substancias aditivas ou de calquera outra adicción que produza efectos persoais e sociais de 
natureza semellante.

c) Ter a condición de muller vítima de violencia de xénero.

d) Ser unha persoa vítima de violencia doméstica.

e) Ter unha discapacidade valorada superior ao 33 %.

f) Ser inmigrante ou emigrante retornado.

g) Proceder de institucións de protección ou reeducación de menores.

h) Proceder de cumprimento de pena nunha institución penal.

i) Ser unha persoa sen fogar ou habitar nunha infravivenda.

j) Pertencer a unha minoría étnica.

k) Estar en proceso de abandono do exercicio da prostitución ou ser vítima de explotación sexual-
laboral en redes de prostitución ou de trata de persoas.

l) Ter a condición de persoa transexual ou estar en proceso de reasignación sexual.

m) Calquera outro factor non previsto expresamente neste artigo sempre que, ponderado polos 
servizos sociais comunitarios no contexto persoal, familiar e social da persoa, condicione 
negativa e gravemente a súa inclusión social e laboral. Esta ponderación poderá ser tamén 
obxecto de avaliación por parte dos técnicos da Comunidade Autónoma.

(2) O Real decreto lexislativo 1/2013, do 29 de novembro, polo que se aproba o texto 

refundido da Lei xeral de dereitos das persoas con discapacidade e da súa inclusión 

social, establece, no artigo 4, que as persoas con discapacidade son as que presentan 

deficiencias físicas, mentais, intelectuais ou sensoriais, previsiblemente permanentes 

que, ao interactuar con diversas barreiras, poidan impedir a súa participación plena e 

efectiva na sociedade, en igualdade de condicións cos demais. Ademais do establecido 

no punto anterior, e para todos os efectos, terán a consideración de persoas con 

discapacidade aquelas ás que se lles recoñecese un grao de discapacidade igual ou 

superior ao 33 %.

4. CONSERVACIÓN DOS RECURSOS E DO MEDIO

O criterio de conservación dos recursos e do medio valora que os proxectos inclúan medias 

medioambientais ou dalgunha maneira, directa ou indirectamente, mediante a utilización 

de recursos sostibles, así como as actuacións de  concienciación sobre a necesidade da súa

conservación.

4.1 ACTIVIDADE SOSTIBLE

Valorarase se a actividade se basea nun modelo que minimiza o uso dos 

recursos naturais e a xeración de materiais tóxicos ou residuos e emisións 

contaminantes, mediante a promoción dunha estratexia de xestión que integra 

a dimensión ambiental a través dun enfoque preventivo da contaminación e a 

administración eficiente dos recursos. Este modelo orientásese principalmente 

a:

Reducir os riscos para a saúde.

Reducir os impactos ao ambiente.

Diminuír o uso dos recursos

Aumentar a competitividade da actividade 

Máximo 2 puntos

4.2 EXPLOTACIÓN SOSTIBLE DOS RECURSOS

Valorarase se o proxecto pon en valor os recursos endóxenos ou depende 

directamente dunha explotación sostible dos recursos endóxenos (materias 

primas, man de obra, provedores locais) do territorio do GALP Costa da Morte, 

con base no aproveitamento dos insumos do mar, a paisaxe e a produción no 

territorio etc.

Máximo 5 puntos

4.3 MEDIDAS PARA CONSERVAR O MEDIO E OS RECURSOS DO 

TERRITORIO

Valorarase con ata 2 puntos se o proxecto incorpora medidas para conservar o 

medio e os recursos do territorio do GALP Costa da Morte e, en xeral, medidas 

que consistan en:

Apoiar a protección da biodiversidade do territorio

Realizar a análise, o seguimento ou os controis de acceso aos 

recursos mariños.

Avanzar na gobernanza efectiva e na xestión dos recursos

Apoiar as medidas de conservación incluídas nos plans de xestión 

marisqueira e das algas.

Contribuír ao deseño de solucións baseadas na natureza

Máximo 2 puntos

4.4 ACCIÓNS DE CONCIENCIACIÓN OU FORMACIÓN

Valorarase se o proxecto incorpora accións de concienciación social e/ou 

formación para a conservación do medio e os recursos do territorio

Máximo 2 puntos 

A puntuación máxima que un proxecto pode acadar por este criterio é de 8 puntos 

5 ECONOMÍA CIRCULAR

O presente criterio pretende valorar os proxectos e as actuacións que contribúan á

redución e á reutilización dos residuos. Enténdese por economía circular o modelo de 

produción e consumo que implica compartir, alugar, reutilizar, reparar, renovar e reciclar 

materiais e produtos existentes todas as veces que sexa posible para crear un valor 

engadido. Desta forma, o ciclo de vida dos produtos esténdese.

Valoraranse, en concreto, as seguintes medidas en relación coa economía circular: 

A reutilización, en canto o proxecto contribúe á redución e reutilización dos 

residuos xerados no territorio do GALP Costa da Morte

A reciclaxe ou ecoproxectos, na medida que o proxecto contribúe á creación de 

novos produtos a partir de reutilizar, reparar ou reciclar materiais ou o proxecto 

depende total ou parcialmente de materias primas e/ou produtos procedentes da 

economía circular.

O proxecto aproveita os subprodutos e os residuos da pesca e da acuicultura para 

darlles unha nova vida. En xeral, conseguirase a redución dos desperdicios dos 

produtos da pesca e dos alimentos, tendo en conta a integración da economía 

circular a través de toda a cadea de valor dos produtos da pesca.

Iniciativas de economía circular, por exemplo, no caso de que o proxecto contribúa

a reducir contaminación mariña a través de iniciativas baseadas na economía 

circular, incluíndo a recollida de lixo mariño.

Os produtos ligados a espazos naturais protexidos, como a Rede Natura.

Contribuír ao obxectivo de redución da xeración de residuos alimentarios na cadea 

alimentaria: fogar, consumo polo miúdo, cadeas de produción e subministro.

As accións de sensibilización e/ou formación sobre a importancia da cultura de 

conservación do medio e dos recursos a través do consumo responsable

A puntuación máxima deste criterio é de 3 puntos 

6. IMPACTO SOBRE O TERRITORIO

Este criterio valora o impacto determinado que o proxecto terá previsiblemente no 

territorio de actuación ou o desenvolvemento deste, que sempre deberá ser o acoutado 

polo ámbito territorial da zona pesqueira GALP Costa da Morte.

Este criterio de impacto desagregámolo nos subcriterios: impacto sobre o territorio 

económico, social, nos concellos, medioambiental e cultural:

6.1. EFECTO ECONÓMICO OU DINAMIZADOR

Valorarase a potenciación, o fomento, a dinamización ou a promoción de 

sectores relacionados co mar (sempre que non impliquen aumento do 

esforzo pesqueiro) e a incidencia en sectores estratéxicos ou de maior 

dinamismo da comarca, especialmente no sector turístico e na 

comercialización.

Máximo 2 puntos.

6.2. SOCIAL

Valorarase a mellora da calidade de vida e o impacto no benestar da 

poboación da zona, a prestación de novos servizos ou a mellora dos 

existentes, a intensificación de equipamentos e o fomento da implicación 

da sociedade local no proxecto.

Máximo 2 puntos.

6.3. CONCELLOS/ TERRITORIAL 

Valorarase que o impacto se produza nun ou máis concellos da zona de 

pesca. Cantos máis concellos abarque o proxecto maior puntuación.

Máximo 2 puntos.

6.4. CULTURAL

Valorarase o mantemento e a recuperación de elementos tradicionais, 

etnográficos, arquitectónicos, patrimonio histórico, cultura mariñeira

Máximo 2 puntos.

A puntuación máxima que un proxecto pode acadar por este criterio é de 8 puntos.

7. TRANSFORMACIÓN DIXITAL, CARÁCTER INNOVADOR E PROMOCIÓN DE NOVAS 

TECNOLOXÍAS

Este criterio pretende valorar os proxectos que incidan ou afecten positivamente na 

transformación dixital, a xeneralización e o uso intensivo das novas tecnoloxías e a inclusión 

na sociedade da información. 

Por outra banda, non soamente se vai valorar o uso de novas tecnoloxías, senón tamén a 

singularidade do proxecto e a contribución ou colaboración con entidades de investigación, 

desenvolvemento e innovación (I+D+I), especialmente do sector do mar.

A puntuación máxima que un proxecto pode acadar por este criterio é de 8 puntos.

Este criterio desagrégase nos seguintes subcriterios:

7.1. UTILIZACIÓN DAS NOVAS TECNOLOXÍAS

Valorarase a utilización das novas tecnoloxías, especialmente das relacionadas 

coa sociedade da información e comunicación, como por exemplo, o uso das 

TIC:

o Na cadea de valor da pesca ou na posta en valor dos produtos do mar do 

territorio GALP Costa da Morte



78

o Para promover no sector pesqueiro, recompilación, control, xestión 

e observancia eficientes, que permitan a toma de decisións 

baseadas en datos.

o Co fin de incrementar a rastraxebilidade (identificación da orixe de 

produtos e provedores locais destes ou doutros sectores) dos recursos do 

territorio GALP Costa da Morte

o Para mellorar a súa eficiencia enerxética

o Perseguindo reducir o consumo de materias primas e materiais

o Para reducir a pegada de carbono

o Co fin de mellorar a competitividade

o Nas accións de difusión, comunicación do proxecto ou fomento da 

participación e coñecemento da cidadanía.

o Aplicadas aos servizos de natureza social ou intervencións que necesita a 

comunidade local para lograr os cambios que quere acadar

Incluído en todos os casos a realización de accións de sensibilización e/ou 

formación sobre o uso das TIC.

Máximo 5 puntos.

7.2. SINGULARIDADE DO PROXECTO/ CARÁCTER INNOVADOR:

Valorarase que non exista ningún proxecto de semellantes características a 

nivel local ou no territorio de actuación, ou ben que existindo se adopte un 

enfoque totalmente innovador.

Segundo a definición que figura no artigo 5. Punto 4. d) da Orde do 10 de maio 

de 2022, entendese por innovación no contexto local a introdución de novas 

ideas na zona (novos mercados, produtos, servizos, métodos de traballo, 

incluída a innovación social).

Valorarase a colaboración no proxecto de entidades de I+D+I como 

universidades e o ecosistema e empresas de I+D+i.

Máximo 5 puntos.

8. MITIGACIÓN E/ OU ADAPTACIÓN AO CAMBIO CLIMÁTICO E TRANSICIÓN ENERXÉTICA

Neste criterio valorarase que os proxectos ou accións inclúan medidas para reducir os riscos, 

limitar os impactos ou reducir as vulnerabilidades fronte ao cambio do clima dos sistemas 

humanos e naturais. Perséguese facilitar a transición dos sectores do territorio aos efectos 

do cambio climático.

Tamén se valora o conxunto de cambios nos modelos de produción, distribución e consumo 

da enerxía para evitar as emisións de gases de efecto invernadoiro previstos nos proxectos 

ou nas accións a desenvolver.

Valoraranse en concreto as seguintes accións en relación coa adaptación ao cambio 

climático:

A mitigación da vulnerabilidade do territorio, de tal forma que o proxecto 

incorpore medidas para mitigar a vulnerabilidade do territorio fronte ao cambio 

climático, como por exemplo as solucións baseadas na natureza,  o reforzo de 

infraestruras destinadas a dar apoio ao sector pesqueiro ante eventos 

meteorolóxicos derivados do cambio climático, así como estratexias de xestión ante 

o potencial incremento de especies foráneas e con efectos non desexados nos 

ecosistemas, entre outros.

Promoción dun impacto neutro ou positivo, de tal forma que o  proxecto incorpora 

mediadas para mitigar e minimizar os imprevistos derivados do cambio climático. 

Tamén se terá en conta que o proxecto promove un impacto medioambiental 

neutro ou positivo, con cero emisións de CO2, por exemplo,  mediante todo tipo 

medidas de compensación, como poden ser a utilización de equipamento que 

dispoña de certificación de baixas emisións, a aplicación de principios de economía 

circular, a eficiencia enerxética de edificios, as instalacións e servizos ou o uso 

certificado de enerxía renovable.

  

Outras medidas, como por exemplo que o proxecto colabore con outras entidades 

co obxecto de mellorar a súa adaptación ao cambio climático, así como a recollida 

de información por parte do sector pesqueiro e marisqueiro para ter en conta nas 

redes de información e seguimento do cambio climático. 

Medidas de sensibilización e formación. É dicir, o proxecto realizada accións de 

sensibilización e/ou formación sobre a importancia da adopción de medidas que 

axuden a mitigar os efectos do cambio climático

Valoraranse accións ou medidas en relación coa transición enerxética:

Proxectos que utilicen fontes de enerxías limpas e contribúan a reducir as emisións de 

carbono 

As accións que contribúan a converter ao sector pesqueiro en hipocarbónico 

Proxectos eficientes dende o punto de vista enerxético. Por exemplo, se aforra auga, 

estarase aforrando enerxía case na mesma proporción, e ademais  redúcese a 

contaminación. En xeral, valórase a eficiencia enerxética de empresas e infraestruturas 

da economía azul, apoiando a neutralidade climática do territorio.

Accións que se leven a cabo nos portos na procura de cero emisións.

Proxectos que contribúan a unha cadea de valor de produtos do mar cun impacto 

medioambiental neutro ou positivo.

A procura da autosuficiencia, é dicir, o proxecto é autosuficiente dende o punto de vista 

enerxético total o parcialmente.

Sensibilización e formación, promociónanse proxectos que contribúan a sensibilizar 

e/ou formar sobre a importancia dunha cultura de aforro enerxético

A puntuación máxima que un proxecto pode acadar por este criterio é de 6 puntos.

9. CREACIÓN DE EMPREGO/ IGUALDADE DE OPORTUNIDADES:

A igualdade de oportunidades é un criterio de grande importancia, polo que a súa 

puntuación máxima é de 8 puntos.

Ademais hai que ter en conta que é un aspecto transversal polo que todos os proxectos 

terán que ter unha certa incidencia sobre esta e deberán incorporar medidas específicas de 

igualdade de xénero.

Este criterio desagrégase nos subcriterios seguintes:

9.1 PROMOCIÓN DO PROXECTO POR MULLERES OU PORCENTAXE DE 

REPRESENTACIÓN DE MULLERES NO CONSELLO DE ADMINISTRACIÓN

Valorarase  tanto a participación de mulleres como promotoras do proxecto, 

como a súa participación nos órganos de dirección das entidades promotoras, 

e tamén o número de mulleres que ocupen postos de responsabilidade e 

dirección no proxecto.

Máximo 2 puntos.

9.2 EMPREGO FEMININO XERADO

Valorarase a creación de emprego feminino vinculado á execución do proxecto.

1,5 Puntos por cada unidade de traballo-ano de mulleres.

9.3 EXISTENCIA OU COMPROMISO DE EXECUCIÓN DUN PLAN DE IGUALDADE DE 

XÉNERO OU MEDIDAS ESPECÍFICAS DE IGUALDADE  

Valorarase a existencia dun plan de igualdade de xénero nas empresas ou 

entidades que xa estean creadas ou o compromiso expresado na memoria e 

orzamento para as empresas ou entidades que se vaian crear de implantar o 

devandito plan.

Valorarase a existencia de medidas específicas nas organizacións ou nos 

proxectos para o fomento de igualdade de xénero, por exemplo: 

o Mellora e diversificación da oferta de recursos de conciliación a través da posta 

en marcha de novos servizos de atención á infancia. 

o Apoio e difusión de iniciativas que favorezan a coordinación dos horarios 

laborais, escolares, comerciais e institucionais.

o Información e sensibilización social sobre as vantaxes  da harmonización de 

tempos, a conciliación corresponsable e as medidas para facilitala.



81

o Mantemento das actividades e recursos complementarios á escolarización que 

facilitan a conciliación da vida persoal, familiar e laboral de mulleres e homes.

o Estímulo ao desenvolvemento desde as entidades locais de programas e 

medidas que favorezan a conciliación.

o Impulso da formación non presencial e xuste dos horarios das accións 

formativas dirixidas ás persoas traballadoras. 

o Implantación de medidas de conciliación, flexibilización e racionalización 

horaria no ámbito empresarial.

o Difusión e promoción da eliminación da fenda salarial de xénero, garantindo a 

eliminación de desigualdades retributivas e a implantación medidas 

correctoras.

o Realización de accións de capacitación e mellora das competencias das mulleres 

para facilitar a súa incorporación ao sector pesqueiro.

o Deseño e execución de accións para o recoñecemento e a posta en valor do 

traballo das mulleres  do mar.

o Desenvolvemento de accións divulgativas e de acercamento das mulleres ás 

tecnoloxías da información e da comunicación para que tomen conciencia da 

importancia do seu uso.

o Realización de accións de sensibilización, formación e visibilización da 

participación feminina que promovan o apoderamento e a toma de conciencia 

de xénero entre as mulleres do territorio.

o Oferta de servizos de atención e acompañamento ás mulleres en situación de 

vulnerabilidade no ámbito local. 

o Apoio ás organizacións, redes e grupos de mulleres con discapacidade para 

avanzar no seu apoderamento individual e colectivo.

Máximo 2 puntos.

9.4 PORCENTAXE DE PARTICIPACIÓN DE COLECTIVOS DESFAVORECIDOS

Valorarase a porcentaxe de persoas implicadas no proxecto pertencentes a 

colectivos desfavorecidos ou en risco de exclusión social, con base na definición 

establecida no criterio 3, tomando como base a Lei  10/2013, do 27 de 

novembro, de inclusión social de Galicia.

Valorarase a inclusión no proxecto e o seu impacto en colectivos que teñan 

menos oportunidades na sociedade actual, como son as persoas con algunha 

discapacidade ou as persoas en risco de exclusión social.

Máximo 2 puntos

9.5. ACCESIBILIDADE

Valoraranse os proxectos que vaian máis aló das normas de obrigado cumprimento 

na materia (Lei 10/2014, de 3 de decembro, de accesibilidade).

Valoraranse os proxectos que, dentro das  súas actuacións, ben sexan 

arquitectónicas, urbanísticas, de TIC, electrónicas ou de comunicación, sexan 

compresibles, utilizables e practicables por todas as persoas en condicións de 

comodidade, de forma autónoma e segura.

Máximo 2 puntos

10. PROMOTOR DO SECTOR PESQUEIRO

A Orde do 10 de maio de 2022, pola que se aproban as bases reguladoras e a convocatoria 

do ano 2022 para a selección de estratexias de desenvolvemento local participativo, 

establece na súa exposición de motivos que as estratexias terán un enfoque importante 

no sector pesqueiro. O sector e os pescadores están cada vez máis expostos a riscos 

económicos e medioambientais, debido, entre outras causas, ao cambio climático, á 

redución das capturas, á volatilidade dos prezos e a un recurso cada vez máis limitado, polo 

que a EDLP debe contribuír especialmente ao desenvolvemento do sector.

Este apartado valora con 10 puntos os proxectos de promotores do sector pesqueiro. 

Considéranse promotores do sector pesqueiro as confrarías de pescadores, as asociacións 

do sector pesqueiro e marisqueiro, as asociacións de redeiras, as pemes do sector 

pesqueiro e da acuicultura, mariñeiros  e persoas en activo no sector do mar.

11 ADECUACIÓN COA ESTRATEXIA DO GALP COSTA DA MORTE

A adecuación coa Estratexia é un criterio de transcendental importancia, polo que a 

puntuación máxima é de 12 puntos.

Valorarase a coherencia do proxecto cos obxectivos estratéxicos do GALP Costa da Morte.

Este criterio desagrégase nos seguintes subcriterios:

11.1 COMERCIALIZACIÓN OU TRANSFORMACIÓN DE PRODUTOS PESQUEIROS

A comercialización e a transformación dos produtos pesqueiros son actuacións 

prioritarias dentro da Estratexia do GALP Costa da Morte, por canto supoñen un 

incremento do valor engadido que pode percibir o sector do mar. Valoraranse as

iniciativas que favorezan a comercialización ou transformación dos produtos 

pesqueiros e as actuacións na cadea de valor dos produtos pesqueiros.

A puntuación máxima deste subcriterio é de 4 puntos.

11.2 FOMENTO DA ECONOMÍA AZUL E DIVERSIFICACIÓN DO SECTOR DO MAR

Valoraranse as iniciativas que, directa ou indirectamente, favorezan a 

diversificación do sector pesqueiro, marisqueiro e acuícola, que impliquen unha 

diminución progresiva do esforzo pesqueiro e a adquisición de novas capacidades 

polos profesionais do mar que teñan como obxectivo un desenvolvemento sostible 

das zonas de pesca, así como a colaboración entre as distintas actividades da 

economía azul do territorio, tendo en especial consideración o incremento da 

competitividade do sector pesqueiro.

A puntuación máxima deste subcriterio é de 4 puntos.

11.3 IMPULSO AO APROVEITAMENTO AMBIENTAL DO TERRITORIO

Valóranse todas as iniciativas que dean lugar ao mantemento do valor ambiental, a 

formación e capacitación en materia medioambiental, a preservación, conservación, 

vixilancia e recuperación de explotacións marisqueiras, a aplicación das novas 

tecnoloxías para o mellor coñecemento do medio e a difusión do patrimonio cultural.

A puntuación máxima deste subcriterio é de 4 puntos.

11.4 FOMENTO DO BENESTAR SOCIAL E DO PATRIMONIO CULTURAL

Valóranse todas as iniciativas que dan lugar á recuperación de elementos 

patrimoniais do territorio, as accións vinculadas co xeodestino Costa da Morte, a 

aplicación das TIC como ferramenta de contidos e difusión e, en xeral, as actividades 

baseadas no patrimonio cultural. 

A puntuación máxima deste subcriterio é de 4 puntos.

11.5.REFORZO DA GOBERNANZA NO SECTOR PESQUEIRO

Valoraranse a colaboración dentro do propio sector pesqueiro ou con outros 

sectores, a creación de espazos de encontro, ferramentas incluídas, as dixitais, que 

melloren a xestión e o recursos pesqueiros, a inclusión de medidas que incrementen 

as actividades e o papel do sector pesqueiro na sociedade en xeral. 

Valoraranse os proxectos dos sectores tradicionais do sector pesqueiro, marisqueo e 

acuicultura que xeren novas actividades, aseguren a evolución do sector pesqueiro, 

e melloren a xestión das explotacións ou a ampliación das competencias do sector. 

A puntuación máxima deste subcriterio é de 4 puntos.

A continuación amósase a matriz multicriterio elaborada a partir dos criterios e 

subcriterios antes definidos e explicados.

Na presente matriz podemos observar os criterios e subcriterios definidos no apartado 

anterior, así como unha columna indicando o valor mínimo (filtro) de determinados 

criterios e subcriterios que pola súa importancia teñen este carácter. 

Cando o valor non indica unha puntuación mínima requirida, quérese salientar que o 

mencionado criterio non é filtro e, polo tanto, poderá obterse a axuda aínda que se 

consigan 0 puntos, tendo en conta que o valor mínimo total, suma das puntuacións de 

todos os criterios, é de 40 puntos.

Na matriz tamén podemos ver unha columna referida ao valor máximo de cada criterio. 

Enténdese, pois, que un proxecto non poderá acadar máis puntuación por un criterio que 

a establecida como máxima na respectiva columna. Con isto preténdese que os proxectos 

teñan que incidir en máis dun criterio para poder lograr unha boa puntuación.

MATRIZ MULTICRITERIO

N.º CRITERIOS
VALOR 

MÍNIMO
VAL. MÁX.

1 VIABILIDADE: 6 15

1.1 TÉCNICA 3 7

1.2 ECONÓMICA/FINANCEIRA 3 5

1.3 COLABORACIÓN CON OUTRAS ENTIDADES / PROXECTO CONXUNTO 3

1.4 COMERCIAL / PLAN DE COMUNICACIÓN E DIFUSIÓN 3

2 CREACIÓN DE EMPREGO 0 19

2.1 CREACIÓN DE EMPREGO

2.2 TRABALLADORAS/ES DO MAR E FAMILIA MARIÑEIRA ATA O 1º GRAO

2.3 TRABALLADORAS/ES COCIENTE INVESTIMENTO 

2.4 MOCIDADE OU MAIORES DE 45

3 CREACIÓN DE EMPREGO/ INCLUSIÓN DO PROMOTOR EN COLECTIVOS DESFAVORECIDOS 0 3

4 PROTECIÓN DA BIODIVERSIDADE E CONSERVACIÓN DOS RECURSOS E DO MEDIO 0 8

4.1 ACTIVIDADE SOSTIBLE 2

4.2 EXPLOTACIÓN SOSTIBLE DOS RECURSOS 5

4.3 MEDIDAS PARA CONSERVAR O MEDIO E OS RECURSOS DO TERRITORIO 2

4.4 ACCIÓNS DE CONCIENCIACIÓN OU FORMACIÓN 2

5 ECONOMÍA CIRCULAR 0 3

6 IMPACTO SOBRE O TERRITORIO 0 8

6.1 EFECTO ECONOMICO OU DINAMIZADOR 2

6.2 SOCIAL 2

6.3 CONCELLOS / TERRITORIAL 2

6.4 CULTURAL 2

7 TRANSFORMACIÓN DIXITAL, INNOVACIÓN E PROMOCIÓN DAS NOVAS TECNOLOXÍAS 0 8

7.1 UTILIZACION NOVAS TECNOLOXÍAS (INCLUIDAS AS TIC) 5

7.2 SINGULARIDADE DO PROXECTO/CARÁCTER INNOVADOR 5

8 MITIGACIÓN E/OU ADAPTACIÓN AO CAMBIO CLIMÁTICO E TRANSICIÓN ENERXÉTICA 0 6

9 CREACIÓN DE EMPREGO/IGUALDADE DE OPORTUNIDADES 0 8

9.1
PROMOCIÓN DO PROXECTO POR MULLERES OU PORCENTAXE DE REPRESENTACIÓN DE MULLERES NO 
CONSELLO DE ADMINISTRACIÓN

2

9.2 EMPREGO FEMININO XERADO 

9.3 EXISTENCIA OU COMPROMISO DE EXECUCIÓN DUN PLAN DE IGUALDADE DE XÉNERO 2

Para os casos en que a aplicación do baremo dea lugar a un empate entre proxectos, proponse 

a seguinte orde de preferencia e  as seguintes regras de actuación: 

1º Empregos creados.

2º Adecuación coa EDLP GALP Costa da Morte (puntuación do apartado 11).

3º Proxecto promovido polo sector pesqueiro.

4º Igualdade de oportunidades (puntuación do apartado 9).

5º Viabilidade (puntuación do apartado 1). 

6º De manterse o empate, rexistro de entrada no GALP Costa da Morte.

9.4 PARTICIPACIÓN DE COLECTIVOS DESFAVORECIDOS 2

9.5 ACCESIBILIDADE 2

10 PROMOTOR DO SECTOR PESQUEIRO 0 10

11 ADECUACIÓN COA ESTRATEXIA DO GALP COSTA DA MORTE 0 12

11.1 COMERCIALIZACIÓN OU TRANSFORMACIÓN DE PRODUTOS PESQUEIROS 4

11.2 DIVERSIFICACIÓN DO SECTOR DO MAR 4

11.3 IMPULSO DO APROVEITAMENTO AMBIENTAL DO TERRITORIO 4

11.4 FOMENTO DO BEN ESTAR SOCIAL E DO PATRIMONIO CULTURAL 4

11.5 REFORZO DA GOBERNANZA NO SECTOR PESQUEIRO 4

TOTAL 40 100


